Тэма: Прыметнік як часціна мовы 
Цімашэнка Алена Васільеўна, настаўнік беларускай мовы і літаратуры
Мэта: засваенне ведаў вучняў пра прыметнік як часціну мовы праз выкарыстанне дыферэнцыраванага падыходу.

Задачы: стварыць умовы для асэнсавання вучнямі спецыфікі прыметніка як часціны мовы, пашырыць уяўленні пра яго семантыку, граматычныя сувязі, сінтаксічную ролю; садзейнічаць выпрацоўцы ўменняў выяўляць прыметнікі ў тэкстах; спрыяць выпрацоўцы навыкаў ужываць прыметнікі ў вусным і пісьмовым маўленні; садзейнічаць выхаванню любові да прыроды, роднага краю.

Тып урока: урок паведамлення новых ведаў і фарміравання ўменняў і навыкаў


Мой чароўны беларускі край,

Бацькаўшчына светлая мая! 





У. Караткевіч
Ход урока

I. Матывацыйна-арганізацыйны этап

 Стварэнне псіхалагічнага настрою на дзейнасць

– Добры дзень, хлопчыкі і дзяўчынкі! Давайце пачнём наш урок з пажадання адзін аднаму поспеху.

Прыём “Ланцужок дабра”
Я жадаю табе: 

-правільных адказаў;

-упэўненасці ў адказах;

-задавальнення ад работы; 

-добрага засваення матэрыялу;

-выдатных адзнак і г. д. 

– Сёння мы зноў накіруемся ў падарожжа па моры ведаў. Але, як вы бачыце, назва тэмы не запісана. Прапаную вам самім яе вызначыць. А дапаможа нам у гэтым эпіграф.

– Зачытайце эпіграф. Ці знаёмы вам аўтар гэтых радкоў? Якія пачуцці ў вас выклікалі гэтыя радкі? Пры дапамозе якіх слоў аўтар апісвае родны край? (Чароўны, беларускі)
– Вызначце часціну мовы гэтых слоў. (Прыметнік) Як вы думаеце, якую

часціну мовы мы будзем сёння вывучаць? 
– Тэма нашага ўрока – Прыметнік як часціна мовы.

– Давайце сфармулюем мэты нашага ўрока, а дапамогуць нам у гэтым словы “засвоім, будзем распазнаваць, удасканалім”.

II. Пазнавальна-аперацыйны этап

Кластар

–Успомніце з пачатковых класаў, што вы ведаеце пра прыметнік. Запішыце ў кластар вядомае па дадзенай тэме. (Вучні працуюць у парах, потым чытаюць зафіксаванае. Запаўняюць кластар на дошцы). Як вы думаеце, ці ўсё мы з вамі ведаем пра прыметнік?

Агульная значэнне                                       Марфалагічныя прыметы






Прымета

які? чый?


       Род     Лік    Склон
прадмета                                   



                                                       Прыметнік    


        Сінтаксічная роля                                              Роля ў маўленні

азначэнне               ?




    ?        ?       ?
Чытанне з паметамі (індывідуальна)

– Прачытайце тэарытычны матэрыял на с. 14-15, зрабіце паметы на палях і запоўніце табліцу “Інсэрт”. + я гэта ведаю; ! новае; ? ёсць пытанні 

Табліца “Інсэрт” 

	+ (гэта ведаю)
	 ! (новае)
	 ? (ёсць пытанні)

	
	
	


– Дапоўніце кластар новымі звесткамі, якія вы атрымалі падчас знаёмства  з тэарэтычным матэрыялам падручніка.

Лічбавы дыктант
– А цяпер мы пяройдзем да асэнсавання зместу вывучанага матэрыялу. Пачнём з лічбавага дыктанта. Ад вас патрабуецца не фармулёўка адказу на тое ці іншае пытанне, а ўменне правільна адрэгаваць на сцвярджэнне настаўніка. Калі вы лічыце сцвярджэнне настаўніка правільным, то ставіце ў сшытку “1”, калі не – то “0”. 

1. Прыметнік самастойная часціна мовы. (1) 

2. Прыметнік абазначае прадмет. (0) 

3. У сказе прыметнікі паясняюць дзеясловы. (0) 

4. Прыметнік дапасуецца ў родзе, ліку і склоне да назоўніка. (1) 

5. Пачатковая форма прыметніка – мужчынскі род, адзіночны лік, Назоўны склон. (1) 

6. Прыметнік у сказе з’яўляецца толькі азначэннем. (0) 

7. Прыметнік у сказе з’яўляецца азначэннем або выказнікам. (1) 

8. У множным ліку вызначаецца род прыметніка. (0)

9. Прыметнікі ў мове выконваюць апісальную, выдзяляльную, ацэначную функцыі. (1) 

10. Да назоўнікаў агульнага роду прыметнікі дапасуюцца або ў мужчынскім, або ў жаночым родзе.(1) 

Самаправерка:1001101011 

Падвядзенне вынікаў лічбавага дыктанта. 

– Хто адказаў на ўсе пытанні правільна? Якія памылкі былі дапушчаны? 

 Работа ў парах. Паэтычны тэкст “ з белымі плямамі”.

Аднавіць паэтычныя радкі вершаў, ужываючы прыметнікі ў патрэбным родзе, ліку і склоне. 

	Каб любіць Беларусь нашу …

Трэба ў  … краях пабываць.

Разумею цяпер, чаму з выраю

Жураўлі на Палессе ляцяць.

Што ім тыя пагоды …!

Што ім … рай,

Калі клічуць іх далі …

І азёрны … край

А. Ставер “Жураўлі на Палессе ляцяць”                          
	Зямля Беларусі! 

Бары і дубровы,    …  поле,  …  мурог,

У промнях рабіны заход …,

Што клёкат буслоў – ручаёў перамовы

І ў … прысадах істужкі дарог.

 П. Броўка “ Зямля Беларусі”


Запісаць устаўленыя прыметнікі ў пачатковай форме.                               Фізкультхвілінка 
Дзеці ўстаюць з-за парт і выконваюць рухі ў адпаведнасці з вершаванымі радкамі.
Хто любіць нашу Беларусь –

Падыміцеся,
Нізка зямлі нашай пакланіцеся –

За шчаслівы дзень учарашні,
І сённяшні, і заўтрашні.
Да сонца падцягніцеся.
Улева, управа павярніцеся.
А цяпер сядайце,
Пісаць пачынайце.

Работа з тэкстам “ Дзівосны куток Беларусі” 

Прачытайце тэкст “Дзівосны куток Беларусі”
Многа ёсць на свеце куткоў з дзівоснай прыродай. Але якое незабыўнае ўражанне пакідае Белавежская пушча! Тут сабраны ў некранутым выглядзе лепшыя ўзоры беларускай прыроды.

В..кавыя ельнікі і магутныя дубравы пушчы – пам..ць аб тых спрадвечных л..сах, якія ў мінулым пакрывалі большую частку Еўропы. Гэты дзікі лес  н..звычайна разнастайны. У ім растуць такія віды дрэў, як сасна, б..роза, вольха, ясень, граб. Мал..ўнічыя тутэйшыя дубравы. Асабліва ўпрыгожаны яны ў пару восені, калі іх магутныя кроны наліваюцца яркімі фарбамі. 


Белавежская пушча – цудоўная скарбніца беларускай прыроды, багацце, якім мы можам ганарыцца і якое павінны берагчы. (Паводле В. Алешкі) 

Заданне для I і II груп (выконваюць самастойна) Запішыце другі абзац, устаўляючы прапушчаныя літары. Растлумачце іх правапіс. У запісаным тэксце падкрэсліце прыметнікі, вызначце іх род, лік, склон. Зрабіце сінтаксічны разбор выдзеленых сказаў.

Заданне для III групы (выконваюць разам з настаўнікам): Запішыце другі абзац, устаўляючы прапушчаныя літары. Растлумачце іх правапіс.

Вучні I і II груп правяраюць заданне разам з настаўнікам.

Вучні III групы запісваюць у гэты час апошні сказ. 

Заданне (I, II, III групы): вызначце асноўную думку тэксту, яго тып і стыль.

Заданне для I групы (самастойна): уявіце, што вы працуеце экскурсаводам у Белавежскай пушчы. На экскурсію прыехалі замежныя госці. Раскажыце ім пра гэты дзівосны куток, ужываючы прыметнікі.

Заданне для II групы (самастойна): выпішыце з тэксту сказ, у якім прыметнік выконвае ролю выказніка.

Заданне для III групы (выконваюць разам з настаўнікам): сінтаксічны разбор выдзеленага сказа.

I група. Праверка творчага задання. Другая і трэцяя група заўважаюць і выпісваюць выкарыстаныя  вучнямі першай групы прыметнікі.
Мазгавы штурм 

Заданне ( I, II, III групы):
Назавіце прыметнікі і скажыце, якую ролю яны выконваюць у тэксце. 

	Многа ёсць на свеце куткоў з дзівоснай прыродай. Але якое незабыўнае ўражанне пакідае Белавежская пушча! 

	Маляўнічыя тутэйшыя дубравы. Асабліва ўпрыгожаны яны ў пару восені, калі іх магутныя кроны наліваюцца яркімі фарбамі. 



III. Дыягнастычна-карэкцыйны этап
 Выкананне тэставых заданняў.

Варыянт 1

1. Вызначце, якая фармулёўка правільная. 

а) Прыметнік – гэта часціна мовы, якая абазначае прымету прадмета. 

б) Прыметнік – гэта часціна мовы, якая абазначае прымету дзеяння, стану, якасці. 

в) Прыметнік – гэта часціна мовы, якая абазначае прадмет. 

2. У якім ліку прыметнік змяняецца па родах, ліках, склонах. 

1) у адзіночным; 2) у множным; 3) у адзіночным і множным. 

3. З прапанавыных слоў выпішыце прыметнікі. 

а) беленькі; б) бель; в) бяліць. 

4. Вызначце, якую прымету выражаюць прыметнікі. У кожным радзе знайдзі і выпішы 4-е “лішняе” слова: 

а) белы, блакітны, вясёлы, ружовы б) высокі, малы, нізкі, палахлівы. 

5. Вызначце і выпішыце ў кожным радзе той прыметнік, які дапасуецца ў родзе да наступных назоўнікаў: а) таполя – высокі, высокая; б) стэп – шырокі, шырокая.

Варыянт 2 

1. Вызначце, якая фармулёўка правільная. 

а) Прыметнік – гэта часціна мовы, якая адказвае на пытанні хто? што? 

б) Прыметнік – гэта часціна мовы, якая адказвае на пытанні як? па якой прычыне?

в) Прыметнік – гэта часціна мовы, якая адказвае на пытанні які? чый? 

2. Вызначце і запішыце пачатковую форму прыметніка. 

а) прыгожая; б) прыгожы; в) прыгожыя. 

3. З прапанавыных слоў выпішыце прыметнікі. 

а) сіні; б) сінець; в) сінька. 

4. Вызначце, якую сінтаксічную ролю выконвае прыметнік у сказе. 

Дзень сонечны, цёплы. а) азначэнне; б) выказнік; в) дзейнік. 

5. Вызначце, якую функцыю выконвае прыметнік у дыялогу.

– Люда, дай, калі ласка, аловак.

– Табе які? 
– Зялёны. 

а) апісальную; б) выдзяляльную; в) ацэначную. 

Узаемаправерка работ па ключы:

1 варыянт: 1а; 2а; 3а; 4а) вясёлы, б) палахлівы; 5а) высокая, б) шырокі. 

2 варыянт: 1в; 2б; 3а; 4б; 5б. 

Карэкцыя ведаў. Разбор памылак. 

IV. Рэфлексійна-завяршальны этап

А.  Падвядзенне вынікаў урока. 

Б. Рэфлексія. Прыём “Незакончаны сказ”.
Сёння я даведаўся …  

Мяне здзівіла…    

Было цяжка…

Я зразумеў, што…

Цяпер я змагу…        

В. Каменціраванне адзнак.

Г. Дамашняе заданне (агульнае для ўсіх груп): §29, практыкаванне 186, заданне для 1-2  групы падрыхтаваць паведамленне “Мой чароўны беларускі край” (па жаданні).

